
MALTA

Madwar 200 Girl Guide milqughin
fir-riservi naturali ta’ BirdLife Malta

Numru ta’ attivitajiet fin-natura b’kollaborazzjoni ma’ Sharklab-Malta
jiccelebraw is-shubija bejn BirdLife Malta u I-Malta Girl Guides

Fi tmiem il-gimgha li ghaddiet ilgajna madwar 200 Brownie ta’ bejn is-7 u l-
10 snin fir-riservi naturali taghna fit-Tramuntana tal-gzira bhala parti minn
ftehim ta’ shubija bejn il-Malta Girl Guides, Sharklab-Malta u BirdLife Malta.

BirdLife Malta temmen b’gawwa kbira li 1-hidma biex tispira lit-tfal u z-
zghazagh biex iqattghu aktar hin fin-natura hija parti essenzjali mill-
harsien tal-ambjent ta’ madwarna, u hija missjoni ewlenija taghha. Hu
ghalhekk li dhalna fi shubija mal-Malta Girl Guides bl-iskop li nizviluppaw
workshops, tahrig u attivitajiet li jghinu biex it-tfal jirrelataw aktar man-
natura u jqattghu aktar hin fin-natura.

L-attivita tas-Sibt li ghadda, imsejha “Brownie Discovery: Life beyond land”,
kienet organizzata wkoll b’kollaborazzjoni ma’ Sharklab-Malta, u I-
Brownies minn madwar Malta u Ghawdex kollha kienu ospitati fir-Riserva
Naturali tal-Ghadira u fil-Foresta 2000 biex jiehdu sehem fnumru ta’
attivitajiet ta’ divertiment fin-natura. Attivitajiet ohrajn saru fil-bajja tal-
Ghadira. Waqt li BirdLife Malta mexxiet tliet attivitajiet fir-riservi taghha,
Sharklab-Malta kienet inkarigata minn tliet attivitajiet differenti li saru fl-
istess hin fil-bajja.

L-attivitajiet ta’ BirdLife Malta kienu jinkludu Unnatural Trail biex il-
partecipanti jitghallmu dwar il-hsara li jaghmel l-iskart meta jithalla fin-
natura, Meet a Tree biex jitghallmu dwar is-sigar li nsibu fMalta, u Bird
Detectives li kienet tikkonsisti fbirdwatching u bird ringing. L-attivitajiet
ta’ Sharklab-Malta, min-naha l-ohra, kienu jinkludu Beach Plant
Detectives fejn saret treasure hunt ghall-pjanti biex it-tfal jitghallmu dwar
il-hajja tal-pjanti, Shark Eggcase Study biex jitghallmu dwar il-metodi
differenti kif ibejjet il-kelb il-bahar u Things you Didn’t Know about


http://www.maltagirlguides.com/
https://sharklab-malta.org/
http://www.maltagirlguides.com/brownies
https://birdlifemalta.org/nature-reserves/ghadira/
https://birdlifemalta.org/nature-reserves/ghadira/
https://birdlifemalta.org/nature-reserves/foresta-2000/

Sharks fejn it-tfal jaraw partijiet differenti mill-gisem tal-klieb il-bahar li
nsibu fil-Bahar Mediterran.

Permezz ta’ din is-shubija, BirdLife Malta fasslet rizorsi apposta ghall-Girl
Guides taht il-programm taghha ghall-edukazzjoni informali mmirat ghal
gruppi fil-komunita u gruppi taz-zghazagh, u attivitajiet bhal dawn
zviluppati minn BirdLife Malta u Sharklab-Malta jaghtu opportunita lill-
Brownies biex iqattghu hin ta’ divertiment fin-natura wagqt li fl-istess hin
jitghallmu dwar il-hajja fis-selvagg.

F’kummenti dwar din l-inizjattiva, 1-Education Manager ta’ BirdLife Malta
Sarah Brady qalet: “Ghalina, li t-tfal u z-zghazagh jirrelataw man-natura
huwa importanti hafna u ninsabu kuntenti ferm li nospitaw lit-tfal fir-
riservi taghna biex jitghallmu waqt li jiehdu pjacir fl-istess hin. Inharsu 'l
quddiem lejn aktar hidma mal-Malta Girl Guides fil-futur garib”.

Pam Mason, Education Officer ta’ Sharklab-Malta, galet: “Ghalkemm hafna
nies jghixu fuq gzejjer, qatt ma hasbu dwar il-hajja fis-selvagg li hemm fl-
ibhra li jdawruhom, u dawn is-sessjonijiet mal-Brownies huma mfassla
apposta biex jghinuhom isiru aktar konxji dwar dan, waqt li fl-istess hin
jiehdu pjacir.”

Gaby Meli, Programme Commissioner tal-Malta Girl Guides, ikkummentat:
“Attivitajiet avventuruzi fuq barra huma parti integrali mill-programm tal-
Malta Girl Guides. Ahna nhossu li l-ahjar mod kif it-tfal jitghallmu
japprezzaw in-natura, kif ukoll il-bijodiversita u l-importanza taghha ghad-
dinja li nghixu fiha - kemm jista’ jkun minn eta bikrija - hu billi jinghataw I-
opportunita li jmissuhom b’idejhom stess! Nemmnu b’qawwa Kkbira
flearning-by-doing approach u hu ghalhekk li shubija bhal din taghtina I-
opportunita li nipprovdu lill-membri taghna esperjenzi sbieh biex
imbaghad jghaddu l-iskoperti li jkunu ghamlu lill-hbieb u I-familja taghhom.
Minn dan, finalment, igawdu minnu mhux biss il-membri taghna imma I-
komunita kollha kemm hi. Aktar minn hekk, ahna naghtu importanza kbira
lill-attivitajiet fin-natura u nheggu attivitajiet bhal dawn ghax nifhmu I-
vantaggi li dawn ihallu fuq il-benesseri fiziku u mentali ta’ dawn it-tfajliet.”

Ghal aktar informazzjoni, ikkuntattja lil:
Nathaniel Attard

BirdLife Malta Communications Manager
Tel: 2134 7645/6 Ext. 512

Cell: 9947 4705

Email: nathaniel.attard@birdlifemalta.org

NizzZel ir-ritratti minn hawn: https://we.tl/t-IKDQnWQzel (Ritratti ta’
Kristina Govorukha)
1. Bird ringing fir-Riserva Naturali tal-Ghadira
Fir-Riserva Naturali tal-Ghadira ta’ BirdLife Malta
[I-Brownies fir-riserva tal-Ghadira mmexxija minn BirdLife Malta
Birdwatching fl-Ghadira
Spjegazzjoni dwar il-Kamaleonti
Esplorazzjoni ta’ flora u fawna
Meet a Tree fil-Foresta 2000
Unnatural Trail fil-Foresta 2000
. L-attivita Unnatural Trail ta’ BirdLife Malta
10. Attivita mmexxija minn Sharklab-Malta fil-Bajja tal-Ghadira
11. Attivita fuq il-bajja minn Sharklab-Malta

Nizzel il-filmati minn hawn: https://we.tl/t-IBJia] SKNI
e Filmati tal-attivita “Brownie Discovery: Life beyond land” (Filmati u
muntagg ta’ Jose Luque)

